
REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN E
TE DHENAVE PERSONALE
DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr. 2244/4 Prot. Tirané, mé 06.12.2024
VENDIM
Nr. 37, daté 06.12.2024
PER
URDHERIMIN E AUTORITETIT PUBLIK

Né mbéshtetje té nenit 23 té Kushtetutés sé Republikés sé Shqipérisé, nenit 9/1, pikés 3
dhe 5 té nenit 24, t€ ligjit nr. 119/2014 “Pér t€ drejtén e informimit”, i ndryshuar,

KONSTATOVA SE:

Ankuesi, z. , ka depozituar prané Zyrés sé Komisionerit pér té
Drejtén e Informimit dhe Mbrojtjen e t&€ Dhénave Personale (né vijim “Komisioneri”)
Formularin e Ankesés nr. 2244 prot., daté 17.10.2024 (vijuar me nr. 2244/2 prot., daté
07.11.2024), me objekt “Ankim ndaj refuzimit pér dhénie informacioni dhe kopje té
dokumenteve zyrtare”, kundér Autoritetit Publik/Korporata Elektroenergjitike e
Shqipérisé Sh. A. (n€ vijim “Autoriteti Publik”).

Ankuesi, me ané té kérkesés daté 16.10.2024, depozituar prané Autoritetit Publik, ka
kérkuar t’1 vihet né dispozicion informacioni/dokumentacioni, n€ lidhje me:

1. Pasqyrat Financiare pér vitet ushtrimore 2021, 2022 dhe 2023.
2. Raportet e auditimit té bilanceve pér vitin 2018, 2019, 2020, 2021, 2022 dhe 2023.

Autoriteti Publik népérmjet e-mail-it daté 16.10.2024, ka kthyer pérgjigje ankuesit duke
e sqaruar se: “...pasqyrat financiare pér vitet ushtrimore 2021, 2022 dhe 2023 jané né
proces auditimi nga auditorét dhe sapo té certifikohen, informacioni do t’ju vendoset né
dispozicion...” .

Ankuesi, me pretendimin se éshté cenuar né té drejtén pér informim, ka depozituar prané
Zyrés sé Komisionerit ankesén e regjistruar me nr. 2244 prot., daté 17.10.2024 duke
sgaruar se: “...Koorporata Elektroenergjitike Shqgiptare, né vitin 2022 mé ka vendosur né
dispozicion bilancin financiar té vitit 2021...".

Komisioneri, pas shqyrtimit paraprak té ankesés, bazés ligjore dhe rrethanave té faktit té
paragitura né té, vlerésoi se ankesa pérmbush kriteret formale ligjore, té pércaktuara né
nenin 24 t€ ligjit nr. 119/2014 “Pér t€ drejtén e informimit”, i ndryshuar (né vijim “LDI”).
Né ndjekje té procedurés pér shqyrtimin administrativ té ¢éshtjes, si hap paraprak pérpara
marrjes s€ vendimit, né pérputhje me nenin 10 t& ligjit nr. 44/2015 “Kodi i Procedurave
Administrative i Republikés sé Shqipéris€”, i cili parashikon: “Organi publik siguron qé
té gjitha palét dhe persona té tjeré té pérfshiré né proceduré té jené né gjendje té ndjekin
dhe té mbrojné té drejtat dhe interesat e tyre ligjoré né ményré sa mé efektive dhe té lehté
té jeté e mundur”, Komisioneri népérmjet shkresés nr. 2244/1 prot., daté 17.10.2024,
drejtuar Autoritetit Publik dhe pér dijeni ankuesit, ka kérkuar té€ informohet mbi trajtimin
apo procedurén e ndjekur lidhur me kérkesén pér informacion, si dhe sqarime pér
disponimin e dokumentacionit té kérkuar.

Né ndjekje té procedurés pér shgyrtimin administrativ té ¢éshtjes, me géllim marrjen e
njé vendimi té drejté dhe objektiv, né zbatim té nenit 24/3 té LDI, né té cilin parashikohet
se: “...me marrjen e ankesés, Komisioneri pér té Drejtén e Informimit dhe Mbrojtjen e té
Dhénave Personale ... kur e sheh té nevojshme, zhvillon njé seancé dégjimore publike me
pjesémarrjen e paléve”, bazuar dhe né nenin 87 té ligjit nr. 44/2015 “Kodi 1 Procedurave
Administrative i Republikés s€ Shqipéris€”, me shkresén nr. 2244/3 prot., daté
12.11.2024, Komisioneri ftoi palét né njé seancé dégjimore. Seanca u zhvillua me
prezencén e ankuesit dhe pérfagésuesve té Autoritetit Publik. Gjaté seancés dégjimore,
ankuesi z. , rikonfirmoi géndrimin e reflektuar né ankesé. Ndérkohé,
pérfagésuesit e Autoritetit Publik, znj. Elisa Dedja, né cilésiné e koordinatorit pér té
Drejtén e Informimit, znj. Klodiana Guci, né cilésiné e Drejtorit t¢é Departamentit
Ekonomik dhe personit pérgjegjés pér trajtimin e kérkesés si dhe z. Erion Marku si jurist
prané Autoritetit Publik, i géndruan pretendimit se: “..si dhe evidentohet dhe né
ekstraktin e shoqérisé, KESH SHA, né cilésiné e shogérisé aksionare me sistem
administrimi me dy nivele, ushtron aktivitetin bazuar e né pérputhje me ligjin nr. 9901,
daté 14.04.2008, “Pér tregtarét dhe shogérite tregtare”, i ndryshuar. Referuar
dispozitave té ligjit, né nenin 134, jané pércaktuar organet e shogérisé aksionare, ku
parashikohet se njé nga detyrat e Asamblesé sé pérgjithshme té aksionaréve éshté: neni
135/2 dh) miraton pasqyrat vjetore financiare dhe té raporteve té ecurisé sé veprimtariseé.
Né kuadér té administrimit té shogérisé, sa i pérket veprimtarisé mbi pasqyrat financiare,
Asambleja e Pérgjithshme miraton pasqyrat financiare pasi merr né konsideraté
mendimin e késhillit mbikéqyrés té shogerisé. Me miratimin e Asamblesé sé Pérgjithshme
té Aksionaréve pasqyrat financiare né zbatim té ligjit nr. 9723, daté 03.05.2007, “Pér
regjistrimin e biznesit” i ndryshuar, jané té detyrueshme pér tu publikuar. Citojmé nenin
43.3 a): Regjistrimet e tjera té detyrueshme: Pérvec sa parashikohet né pikén 1 té kétij
neni, subjekti duhet té regjistrojé dhe depozitojé aktet pérkatése: Pasqyrat financiare
vjetore, raportin e ecurisé sé veprimtarisé dhe raportin e auditimit, t¢ mbajtur sipas
kérkesave ligjore, né rastet kur mbajtja e kétyre dokumenteve éshté e detyrueshme.
Citojmé nenin 46.1: Regjistrimi i pasqyrave financiare: subjektet, qé kané detyrimin e
hartimit té dokumenteve, sipas shkronjés “a” té pikés 3, té nenit 43, té kéti ligji, dhe qé
nuk 1 kané depozituar mé paré né pérputhje me afatin e parashikuar né pikén 5 té kétij
ligji, detyrohen né cdo rast ¢ i depozitojné kéto dokumente jo mé voné se 7 muaj nga data
e mbylljes sé cdo viti financiar. Si dhe parashikohet né aktet ligjore, pasqyrat financiare

paragiten pérpara késhillit mbikéqyrés pasi certifikohen nga auditues té jashtém. Mbi
parimet dhe rregullat e pérgjithshme pér hartimin dhe pérbérésit e pasgyrave financiare,
pércaktimin e standarteve kontabél té zbatueshme, do ti referohemi ligjit nr. 25/2018
“Pér kontabilitetin dhe pasqyrat financiare”. Referuar nenit 11: Qéllimi i pasqyrave
financiare: 1. Pasqyrat financiare hartohen né ményré té garté, né pérputhje me kété ligj
dhe standardet e aplikueshme té raportimit financiar, si dhe paragesin me vértetési dhe
besueshméri pozicionin financiar, performancén financiare, ndryshimet né kapita/aktivet
neto dhe flukset e mjeteve monetare té njésive ekonomike. Neni 13: Pérbérésit e
pasqyrave financiare: 1. Pasqyrat financiare vjetore, pérvec rasteve gé parashikohen né
ményré specifike nga Standardet Kombétare té Kontabilitetit apo Standardet
Ndérkombétare té Raportimit Financiar, minimalisht duhet té pérmbajné: a) pasqyrén e
pozicionit financiar; b) pasqyrén e performancés (pasqyrén e té ardhurave dhe té
shpenzimeve); c) shénimet e pasgyrave financiare. 2. Njésité ekonomike té mesme, té
médha dhe ato me interes publik, pérvec sa parashikohet né pikén 1, té kétij neni, hartojné
edhe pasqgyrat, si mé poshté: a) pasqyrén e té ardhurave gjithépérfshirése; b) pasqyrén e
flukseve té mjeteve monetare; c) pasqyrén e ndryshimeve né kapitalet e veta. Neni 22:
Depozitimi dhe publikimi i pasgyrave financiare: 1. Njésité ekonomike brenda 7 muajve
nga data e raportimit, depozitojné pér publikim prané autoritetit pérkatés ku kané
regjistruar, pasqyrat financiare vjetore, raportin e ecurisé sé veprimtarisé/raportin e
konsoliduar té ecurisé sé veprimtarisé, raportin e auditimit, né rastet kur pérgatitja e
kétyre dokumenteve éshté e detyrueshme, sipas kérkesave té legjislacionit né fuqi, 2
Njésité ekonomike t€ mesme, té médha dhe ato me interes publik duhet té publikojné
pasqyrat financiare vjetore, raportin e ecurisé sé veprimtarisé/raportin e konsoliduar té
ecurisé sé veprimtarisé, raportin e auditimit, né rastet kur pérgatitja e kétyre
dokumenteve éshté e detyrueshme, edhe né faget e tyre zyrtare té internetit, jo mé voné se
7 muaj nga data e raportimit. Neni 23: Pérgjegjésité 1. Organi i drejtimit ekzekutiv té
njésisé ekonomike dhe organi mbikéqyrjes, né varési té kompetencave gé u njeh ligji, jané
pérgjegjés solidaré pér té siguruar gé pasqyrat financiare vjetore dhe raporti i ecurisé sé
veprimtarisé/raporti i konsoliduar i ecurisé sé veprimtarisé té njésisé ekonomike, té
hartohen dhe té publikohen né pérputhje me kérkesat e kétij ligji, aktet né zbatim té tij
dhe standardet e miratuara té kontabilitetit. Mbéshtetur né ligjin nr. 10 091, daté
05.03.2009 “Pér auditimin ligjor, organizimin e profesionit té audituesit ligjor dhe té
kontabilistit té miratuar”, i ndryshuar, parashikohen dispozitat gé rregullojné auditimin
ligjor té pasqyrave financiare vjetore. Né kuptim té kétij ligji, auditim ligjor, éshté njé
auditim i pavarur i pasqyrave financiare vjetore, a) nése kérkohet nga ky ligj; b) kérkohet
nga ligje té tjera. Neni 43: Personat juridiké gé detyrohen pér auditimin ligjor té
pasqyrave financiare: Detyrohen té kryejné auditimin ligjor té pasqyrave financiare
vjetore, pérpara publikimit té tyre, nga auditues ligjoré ose shogéri audituese: a) té gjitha
shogérité tregtare, pavarésisht nga forma e tyre, té cilat zbatojné standardet
ndérkombétare té raportimit financiar; b) té gjitha shogérité aksionare, té cilat zbatojné
pér raportimin financiar, standardet kombétare té kontabilitetit; c) shogérité me
pérgjegjesi té kufizuar, té cilat zbatojné pér raportimin financiar standardet kombétare
té kontabilitetit, kur, né mbyllje té periudhés kontabél, pér dy vite radhazi, tejkalojné dy
prej tre treguesve té méposhtém: d) totali i aktiveve té bilancit, né mbyllje té periudhés
kontabél pérkatése, arrin ose e kalon shumén prej 50 milioné lekésh; e) shuma e té

ardhurave nga veprimtaria ekonomike (garkullimi) né até periudhé kontabél arrin ose e
kalon shumén prej 100 milioné lekésh; f) ka, mesatarisht, 30 té punésuar gjaté periudhés
kontabél. Pra né kuptim té legjislacionin té posacém, pasqyrat financiare pér té paraqitur
me vértetési dhe besueshméri pozicionin financiar, performancén financiare, ndryshimet
né kapital/aktivet dhe flukset e mjeteve monetare té njésive ekonomike, pérpara se té
publikohen duhen sé pari té kryejné auditimin ligjor, t€ miratohen para Késhillit
Mbikéqyrés, miratohen nga Asambleja e Pérgjithshme e Aksionaréve dhe mé tej kané
detyrimin pér publikim. Si dhe kemi sqaruar, pér té pérfituar shérbimin e auditimit ligjor
té pasqyrave financiare té vitit 2021, KESH SH.A. ka kontraktuar auditues ligjor, por
ende nuk ka marré shérbimin e kérkuar. Me pérfundimin e auditimit ligjor té vitit 2021, i
hapet rruga pér auditimin e viteve pas ardhés. Né konkluzion té sa sipér dhe né pérgjigje
té kérkesés sé z. , KESH SH.A., ka té publikuar pasqgyrat financiare té
vitit 2018, 2019, 2020. Sa i pérket termit “bilanc”, nuk e gjejmé té pasqyruar né asnjé
akt ligjor... ", pretendime té depozituara népérmjet postés elektronike me daté 25.11.2024.

Pas konsultimit té legjislacionit té posacém, géndrimit t€ mbajtur nga Autoriteti Publik
né seancén dégjimore dhe dokumentacionit té administruar gjaté hetimit administrativ,
Komisioneri vleréson se, géndrimi i mbajtur nga Autoriteti Publik pér ankesén e
paragitur, nuk éshté né pérputhje me dispozitat dhe parimet e LDI.

Né shkronjén “a” té pikés 1 té nenit 2 té LDI parashikohet se: “Autoritet publik” éshté ¢do
organ administrativ i parashikuar né legjislacionin né fuqgi pér procedurat
administrative, organet ligjvénése, gjyqgésore dhe ato té prokurorisé sé ¢do niveli, organet
e njésive té geverisjes vendore té ¢do niveli, organet shtetérore dhe entet publike, té
krijuara me Kushtetuté ose me ligi”. Né kuptim té kétij parashikimi, Korporata
Elektroenergjitike e Shqipérisé Sh. A., éshté Autoritet Publik dhe subjekt i LDI, pér
rrjedhojé detyrohet pér zbatimin e tij, duke garantuar njohjen e publikut me informacion
né kuadér té transparences.

Pér té mundésuar realizimin e objektit dhe géllimit té tij, LDI, né nenin 1 pércakton se:
“1. Ky ligj rregullon té drejtén e njohjes me informacionin gé prodhohet ose mbahet nga
autoritetet publike. 2. Rregullat e parashikuara né kété ligj kané pér géllim garantimin e
njohjes sé publikut me informacion, né kuadér té ushtrimit té té drejtave dhe lirive té
individit né praktiké, si dhe té formimit t€ piképamjeve pér gjendjen e shtetit e té
shogérisé. 3. Ky ligj ka pér géllim edhe nxitjen e integritetit, té transparencés e té
pérgjegjshmérisé sé autoriteteve publike.

Konstatohet se, Autoriteti Publik nuk ka argumentuar lidhur me mosvénien né
dispozicion té dokumentacionit té kérkuar bazuar né kufizimet qé parashikon neni 17 i
LDI, si dhe nuk ka béré njé analizé t& miréfillté apo té argumentojé se si kjo e drejté
kufizohet, kur éshté e domosdoshme, proporcionale, né ményré té tillé gé té bénte dhe
vlerésimin e interesit publik mé té larté. Né ¢do rast, duke gené se informacioni i kérkuar
lidhet me fushén e energjisé, interesi publik pér té aksesuar informacion/dokumentacion
lidhur me prodhimin, importimin, shitjen, blerjen dhe akumulimin, né kété rast éshté i
drejtépérdrejté dhe tejet i larté.

Referuar pretendimit té Autoritetit Publik se: “...pasqyrat financiare pér vitin 2021,2022
dhe 2023, nuk mund té vendoset né dispozicion té ankuesit pa u certifikuar mé paré nga
audituesi i jashtém i kontraktuar nga KESH SH.A....”, Komisioneri vleréson se ky
pretendim nuk géndron pasi, nuk u argumentua né asnjé moment se né cilén piké té nenit
17 té LDI, mbéshtetet kufizimi.

Autoriteti Publik nuk paraqiti asnjé prové pér té mbeshtetur argumentat e paragitura, pasi
veté pérfagésuesit e Autoritetit Publik, pasi u pyetén né seancén dégjimore té datés
20.11.2024, zhvilluar prané Zyrés sé Komisionerit, nése pasqyrat financiare jané
depozituar prané ndonjé autoriteti tjetér, gjaté viteve té kaluara né zbatim té ligjit nr. 9920,
daté 19.05.2008, “Pér Procedurat Tatimore né Republikén e Shqipérisé”, i ndryshuar,
pohuan se pasqyrat financiare jané depozituar prané Drejtorisé sé Pérgjithshme té
Tatimeve, né njé format elektronik, tabelé exel-i. Pohimi i mésipérm bie ndesh me
pretendimet e depozituara, né té cilat pérfagésuesit e Autoritetit Publik, ngrené
pretendimin se, nésé pasqyrat financiare nuk certifikohen nga auditueset e jashtém té
kontraktuar nga kompania, kéto pasqyra financiare nuk jané té sakta, té pérdorshme dhe
té publikueshme. Né pikén 2, té nenit 2, té LDI parashikohet se: “informacion publik”
konsiderohet ¢do e dhéné e regjistruar né ¢farédo Iloj forme dhe formati, gjaté ushtrimit
té funksionit publik pavarésisht nése éshté pérpiluar ose jo nga Autoriteti Publik”.

Né kuptim té nenit té sipércituar, pasgyrat financiare pér vitet 2021, 2022 dhe 2023, té
cilat Autoriteti Publik i ka depozituar prané Drejtorisé sé Pérgjithshme sé Tatimeve, do
té konsiderohen si informacion/dokumentacion, i prodhuar dhe i depozituar nga ana
Korporatés Elektroenergjitike Shqgiptare Sh. A.. Ndodhemi pérpara faktit gé Autoriteti
Publik, e ka prodhuar dokumentacionin e kérkuar, pasi éshté detyrim ligjor pér
kompaning g€ n€ zbatim té ligjit nr. 9920, daté 19.05.2008, “Pér Procedurat Tatimore né
Republikén e Shqipérisé”, i ndryshuar, dhe akteve ligjore t€ dala né zbatim té tij, ti
depozitoj.

Pika 2 e nenit 2, té LDI, pércakton qarté se ¢c’do informacion i prodhuar apo administruar
nga Autoriteti Publik gjaté ushtrimit té funksioneve té tija publike, do té konsiderohet
dokumentacion publik, né€ kuptim té ligjit nr. 119/2014, “Pér t&€ Drejtén e Informimit”, i
ndryshuar, rrjedhimisht duhet véné né dispozicion té kérkuesit né formén, qofté
elektronike apo shkresore, qé Autoriteti Publik e disponon, gjithmoné duke mbajtur né
konsideraté parashikimet e nenit 17 té ligjit té sipercituar.

Pér sa shpjeguar mé sipér, Autoriteti Publik, duke vlerésuar dhe hierarkiné e akteve
ligjore, nuk mund té refuzoj dokumentacionin duke dhéné si shkak faktin se: “...audituesi
i jashtém ende nuk ka certifikuar pasqyrat financiare, edhe se kéto jané detyrim ligjor qé
té auditohen dhe certifikohen né zbatim té ligjit pér shogérité tregtare... ”, por duhet t’i
vendoste ato né dispozicion té kérkuesit duke specifikuar faktin se, kéto pasqyra
financiare, nuk do té ishin definitive dhe se mund té kishte ndryshime né to, pas auditimit
dhe certifikimit nga shogeria e ngarkuar pér té kryer auditimin pér vitet 2021, 2022 dhe
2023.

Né kété kontekst, refuzimi né total i pasqyrave financiare, té depozituara nga Autoriteti
Publik, prané Drejtorisé sé Pérgjithsme té Tatimeve, né zbatim té ligjit nr. 9920, daté

19.05.2008, “Pér Procedurat Tatimore né Republikén e Shqipéris€”, i ndryshuar, me
arsyetimin e dhéné nga pérfagésuesit e Autoritetit Publik, si gjaté seancés dégjimore si
népérmjet parashtrimeve té paragitura prané Zyrés sé Komisionerit, vjen né kundérshtim
me parashikimet e ligjit nr. 119/2014 “Pér t€ drejtén e informimit”, i ndryshuar.

Qéndrimi i mésipérm, njékohésisht evidenton znj. Klodiana Guci, Drejtor i Departamentit
Ekonomik dhe person pérgjegjés pér trajtimin e kérkesés, né shkelje té dispozitave té
parashikuara nga neni 15 dhe 17 té ligjit té sipérpérméndur, pasi do té konsiderohet se ka
refuzuar dhénien e informacionit/dokumentacionit té kérkuar, pa e arsyetuar dhe
mbéshtetur né parashikimet e nenit 17 té LDI.

Sic éshté pérmendur dhe mé larté, informacioni i kérkuar lidhet me veprimtariné
ekonomike né fushén e tregtimit té energjisé, ndaj interesi publik pér té aksesuar
informacion/dokumentacion lidhur me ¢éshtjen né kété rast éshté tejet i larté.

Referuar pretendimit té Autoritetit Publik se: “... Sa i pérket termit “bilanc”, nuk e gjejmé
té pasqyruar né asnjé akt ligjor...”, duke iu referuar termit té pérdorur nga ankuesi né
kérkesén e tij, Komisioneri vleréson se né zbatim té nenit 12 té LDI, Autoriteti Publik, né
rast se kérkesa pér informacion ishte e pagarté, né zbatim té pikés 1 té nenit té sipércituar
i cili shprehet se: “...Né rastet kur autoriteti publik, té cilit i drejtohet kérkesa pér
informim, éshté i pagarté né lidhje me pérmbajtjen dhe natyrén e kérkesés, ai kontakton
menjéheré, por gjithnjé jo mé voné se 48 oré nga data e paragitjes sé kérkesés, me
kérkuesin pér té béré sgarimet e nevojshme. Né c¢do rast, autoriteti publik ndihmon
kérkuesin né saktésimin e kérkesés... ”, duhet té kishte kontaktuar direkt me ankuesin duke
I kérkuar té bénte sgarimet e nevojshme mbi objektin e kérkimit dhe jo té pérgjigjej
népérmjet e-mail-it té datés 16.10.2024, né té cilin e sqaron se: “...pasqyrat financiare

pér vitet ushtrimore 2021, 2022 dhe 2023 jané né proces auditimi...”.

Pér sa mé sipér, Komisioneri vleréson se, dokumentacioni i kérkuar, né parim pérbén
informacion publik bazuar né pikén 2, té nenit 2, t¢ LDI sipas té cilés: “informacion
publik” konsiderohet ¢do e dhéné e regjistruar né ¢farédo lloj forme dhe formati, gjaté
ushtrimit té funksionit publik pavarésisht nése éshté pérpiluar ose jo nga Autoriteti
Publik”. Rrjedhimisht, ekzistenca e informacionit/dokumentacionit t& mésipérm
pavarésisht nése éshté prodhuar apo administrohet nga Autoriteti Publik, ngarkon me
pérgjegjési kété té fundit, pér vénien né dispozicion té informacionit té kérkuar né formén
e zotéruar, né pérputhje me pikén 6 t&€ nenit 17 t&€ kétij ligji, 1 cili parashikon: “Nése
kufizimi prek vetém njé pjesé té informacionit t& kérkuar, pjesa tjetér nuk i refuzohet
kérkuesit. Autoriteti Publik tregon qarté pjesét e dokumentacionit pérkatés gé jané
refuzuar, si dhe né bazé té cilés piké té kétij neni éshté béré ky refuzim”.

Pér sa i pérket pikés sé dyté t€ kérkes€s pér informacion: “Raportet e auditimit té
bilanceve pér vitin 2021, 2022 dhe 2023.”, autoriteti publik deklaroj gjaté hetimit
administrativ se: “...dokumentacioni i kérkuar nuk éshté prodhuar ende pasi shogéria e
kontraktuar pér auditimin e jashtém, éshté ende duke audituar bilancet financiare té vitit
2021, 2022 dhe 2023, dhe si pasojé nuk ka dorézuar ende asnjé dokumentacion lidhur me
auditimin dhe certifikimin e kétyre pasqyrave financiare, si rrjedhojé nuk mund ta
vendosim né dispozicion pasi nuk e disponojmé dokumentacionin e kérkuar...”,

Komisioneri vleréson, bazuar né pikén 2 té nenit 2 té LDI, se ankesa e z. :
duhet té rrézohet pér kété piké, pasi dokumentacioni i kérkuar ende nuk éshté prodhuar
dhe nuk disponohet nga Autoriteti Publik.

Né pérfundim, Komisioneri thekson se, LDI ka pér géllim té nxisé pérforcimin e
integritetit, transparencés e pérgjegjshmérisé sé autoriteteve publike dhe ¢do subjekti qé
ushtron funksione publike. Ndérkohé pika 3, e nenit 3 e LDI parashikon se: “Cdo person
ka té drejté té njihet me informacionin publik, népérmjet dokumentit origjinal ose duke
marré njé kopje té tij né formén ose formatin qé mundéson akses té ploté né pérmbajtjen
e dokumentacionit”.

Gjithashtu, ankuesi éshté gazetar, i cili synon informimin e opinionit publik mbi c¢éshtje
lidhur me funksionimin e autoriteteve publike, duke i shérbyer né kété ményré interesit
té larté publik. Ky géndrim i Komisionerit, gjen mbéshtetje né jurisprudencén e GJEDNJ-
sé, e cila né c¢éshtjen “Tdrsasdag a Szabadsagjogokért kundér Hungarisé”, vlerésoi se,
pengesat e krijuara, t€ cilat véshtirésojné aksesin n€ informacion me interes publik, mund
t€ dekurajojné punonjésit e medias ose né fusha t€ ndérlidhura me t€, té realizojn€ punén
e “mbikqyrésit shogéror”, duke zvogéluar mund&sité e tyre pér t€ ofruar informata té sakta
dhe té besueshme.

E drejta pér informim éshté njé prej té drejtave themelore té njeriut, e parashikuar né
nenin 23 té Kushtetutés sé Republikés sé Shqipérisé. Kjo e drejté duhet paré e lidhur
ngushté me parimin e transparencés dhe llogaridhénies, si njé shtyllé tjetér themelore e
shtetit té sé drejtés. Funksionimi i tyre do té ishte né interesin e té dy paléve.

PER KETO ARSYE

Bazuar né shkronjén a) té pikés 2 té nenit 18, pikén 3 té nenit 18, pikén 4 té nenit 19, pikat
1 dhe 2 té nenit 21, nenin 22, shkronjat b) dhe ¢) té pikés 5 té nenit 24 té ligjit nr.119/2014
“Pér t& drejtén e informimit”, i ndryshuar, ligjin nr. 10279, daté¢ 20.05.2010 “Pér
kundérvajtjet administrative”, shkronjén a) t€ pikés 1 t& nenit 18 t& ligjit nr. 49/2012 “Pér
gjykatat administrative dhe gjykimin e mosmarréveshjeve administrative”, i ndryshuar,

VENDOSA:

1. Pranimin pjesérisht té ankesés sé z. , nr. 2244 prot., daté
17.10.2024, ndaj Autoritetit Publik, Korporata Elektroenergjitike e Shqipérisé Sh. A.,
me objekt “Ankim ndaj refuzimit pér dhénie té informacionit dhe kopje té
dokumenteve zyrtare”.

2. Urdhérimin e Autoritetit Publik, pér vénien né dispozicion té dokumentacionit sipas
kérkesés pér informacion daté 16.10.2024, konkretisht pér pikén e paré: “Pasqyrat
Financiare pér vitet ushtrimore 2021, 2022 dhe 2023.” dhe pér pikén e dyté:
“Raportet e auditimit té bilanceve pér vitin 2018, 2019, 2020.”, duke respektuar
kufizimet, né pérputhje me pikén 6 t& nenit 17 t& ligjit nr. 119/2014 “Pér té drejtén e
informimit”, i ndryshuar, brenda datés 16.12.2024.

3. Rrézimin e ankesés sé z. , Pér pikén e dyté: “Raportet e auditimit té
bilanceve pér vitin 2021, 2022 dhe 2023.”

4. Dénimin e znj. Klodiana Guci, né cilésiné e Drejtorit té Departamentit Ekonomik, né
cilésiné e personit pérgjegjés, me gjobé né vlerén 50.000 (pesédhjeté mijé) leké, né
pérputhje me pikén 4 t& nenit 19 t€ ligjit nr. 119/2014 “Pér t€ drejtén e informimit™, i
ndryshuar. Masa e dénimit me gjobé, shlyhet me késte mujore bazuar né pikén 1 dhe
2 8 nenit 21 té ligjit té sipércituar. Gjoba ekzekutohet nga Drejtoria e Financés sé
Autoritetit Publik brenda 6 muajve nga data e njoftimit té vendimit né pérputhje me
nenin 23 té ligjit té sipércituar.

5. Kundér vendimmarrjes né pikat 1, 2 dhe 3, palét kané té drejtén e ankimit brenda 45
ditéve né Gjykatén Administrative té Shkallés sé Paré Tirané, né pérputhje me nenin
25 té ligjit nr.119/2014 “Pér t€ drejtén e informimit”, 1 ndryshuar.

6. Kundér vendimmarrjes né pikén 4, personi ndaj té cilit éshté vendosur sanksioni
administrativ, ka té drejtén e ankimit brenda 30 ditéve kalendarike nga data e marrjes
sé njoftimit t€ vendimit né Gjykatén Administrative té Shkallés sé Paré Tirané, né
pérputhje me nenin 22 t€ ligjit nr. 119/2014 “Pér t€ drejtén e informimit”, i ndryshuar.

7. Ky vendim u shpall sot né daté 06.12.2024.

KOMISIONERI

Besnik Dervishi

